
АГРАР ТАРМОҚНИ СУҒУРТАЛАШДА МАЛАКАЛИ КАДРЛАР ТАЙЁРЛАШ 

ҲОЛАТИ ВА РИВОЖЛАНТИРИШ ИСТИҚБОЛЛАРИ 
Ядгаров Акрам Акбарович  

ISFT Институти проф.в.б. и.ф.д., (DSc) 
DOI: https://doi.org/10.55439/LEHC/vol2_iss1/a56 
Аннотация. Мақолада аграр тармоқни ривожлантириш борасида 

мамлакатимизда олиб борилаётган иқтисодий ислоҳотлар натижаси сифатида 
суғурта соҳасида кадрлар тайёрлаш масалаларига эътибор қаратиш бўйича 
таклифлар илгари сурилган. Ушбу мақолада аграр соҳани суғурталаш, суғурта 
хизматларини кўрсатишда малакали кадрлар тайёрлаш борасида амалга 
оширилаётган ислоҳотлар тадқиқ қилинган, суғурта соҳасида фаолият юритаётган 
кадрлар таъминоти статистик маълумотлар асосида таҳлил қилинган. Аграр соҳани 
суғурталашда малакали кадрлар тайёрлашга замонавий ёндашувлар асосида 
ривожлантириш борасида тавсиялар келтирилган.  

Калит сўзлар: аграр тармоқ, иқтисодий ислоҳотлар, малакали кадрлар, 
суғурта хизматлари, кадрлар таъминоти, кадрлар тайёрлаш.  

 
СОСТОЯНИЕ ПОДГОТОВКИ КВАЛИФИЦИРОВАННЫХ КАДРОВ В 

СЕЛЬСКОХОЗЯЙСТВЕННОЙ СЕТИ СТРАХОВАНИЯ И ПЕРСПЕКТИВЫ 
РАЗВИТИЯ 

Ядгаров Акрам Акбарович 
Институт ISFT, проф.и.о., (доктор наук) 

Аннотация. В статье в результате проводимых в нашей стране экономических 
реформ по развитию аграрного сектора выдвигаются предложения сосредоточить 
внимание на вопросах подготовки кадров страховой сферы. В данной статье 
изучаются реформы, проводимые в сфере агрострахования, подготовки 
квалифицированных кадров по оказанию страховых услуг, анализируется 
обеспеченность кадрами, работающими в страховой сфере, на основе 
статистических данных. Даны рекомендации по развитию аграрного сектора на 
основе современных подходов к подготовке квалифицированных кадров в сфере 
страхования. 

Ключевые слова: аграрный сектор, экономические реформы, 
квалифицированные кадры, страховые услуги, кадровое обеспечение, подготовка 
кадров. 

Abstract. In the article, as a result of the economic reforms being carried out in our 
country to develop the agricultural sector, proposals are put forward to focus attention on 
the issues of training personnel in the insurance sector. This article studies the reforms 
carried out in the field of agricultural insurance, training of qualified personnel to provide 
insurance services, and analyzes the availability of personnel working in the insurance 
sector on the basis of statistical data. Recommendations are given for the development of 
the agricultural sector based on modern approaches to training qualified personnel in the 
insurance sector. 

Keywords: agricultural sector, economic reforms, qualified personnel, insurance 
services, staffing, personnel training. 

 
Кириш 
Ўзбекистон Республикасининг 2022-2026 йилларга мўлжалланган 

Янги Ўзбекистоннинг Тараққиёт стратегиясида белгилаб берилган 
устувор йўналишларни амалга ошириш қаторида стратегиянинг 46-
мақсадида “Олий таълим билан қамров даражасини 50 фоизга етказиш 
ва таълим сифатини ошириш” белгилаб берилди. Ушбу мақсаддан келиб 
чиққан ҳолда “Кадрлар буюртмачилари таклифлари асосида қабул 
параметрларини 2022 йилда ошириш, 2022 йилда ёшларни олий таълим 
билан қамров даражасини 38 фоизга етказиш, тўлов-контракт асосида 
ўқишга қабул қилиш параметрларини олий таълим муассасалари 
томонидан мустақил белгилаш тартибини жорий этиш ҳамда 2026 
йилда қабул кўрсаткичини камида 250 мингга етказиш” каби устувор 
вазифалар белгилаб берилди. 

Бугунги кунда аграр тармоқни барқарор ривожланиши барча 
турдаги озиқ-овқат ва қайта ишлаш саноати корхоналарининг асосий 
хом ашё таъминотчиси ҳисобланади. Шу жиҳатдан, аграр тармоқни 
барқарор ривожлантириш ва тармоқни турли хавф-хатарлардан 
суғуртавий ҳимоя қилиш бугунги глобал иқлим ўзгариши шароитида ўз 
ечимини кутаётган долзарб масалалардан биридир.  

Шу жиҳатдан таъкидлаш лозимки, мамлакатимизда суғурта бозори 
фаолияти учун малакали кадрлар тайёрлаш каби вазифалар 
истиқлолнинг дастлабки йилларидан бошлаб эътибор берила 
бошланди. Айнан, суғурта фаолияти учун тайёрланган кадрларнинг 
аксарият қисми соҳа фаолияти ривожига ўз ҳиссасини қўшиб келмоқда. 
Бироқ, бугунги кунга келиб суғурта бозорида фаолият юритаётган 
суғурта компанияларнинг аксарияти суғурта йўналиши бўйича 
малакали мутахассислар билан таъминланиш даражасини ижобий деб 
баҳолаш қийин. Бевосита мазкур илмий-тадқиқот иши назарий ҳамда 
услубий жиҳатдан долзарб аҳамиятга эга. 

Мавзуга оид адабиётлар таҳлили 
Аграр тармоқ таркибидаги ишлаб чиқариш ва хизмат кўрсатиш 

соҳаларини ривожлантириш бугунги куннинг вазифаларидан бири 
сифатида кўтарилганда айнан, аграр тармоқ корхоналарини суғурта 
хизматларини ривожлантириш ва бу соҳада малакали кадрлар тайёрлаш 

ҳам назардан четда қолмаслиги керак.  
Аграр тармоқни ривожлантириш борасида Ўзбекистон 

Республикаси Президентининг “Қишлоқ хўжалигида билим ва 
инновациялар тизими ҳамда замонавий хизматлар кўрсатишни янада 
ривожлантириш тўғрисида” ги фармони қабул қилинди [1].  

Ушбу фармонда айнан, қишлоқ хўжалиги соҳасида таълим, илм-фан 
ва ишлаб чиқаришнинг узвий интеграциясини таъминлаш ҳамда 
қишлоқ хўжалиги тармоқларининг малакали мутахасиссларига бўлган 
жорий ва истиқболдаги эҳтиёжларини ҳисобга олган ҳолда кадрларни 
қайта тайёрлаш ва малакасини оширишни таъминлаш каби масалалар 
устиворлиги билан катта аҳамиятга эга.  

Ўзбекистон Президенти Шавкат Мирзиёев суғурта хизматлари 
бозорини ривожлантириш масалаларига бағишланган йиғилишида 
“2019 йилнинг олти ойида тегишли ташкилотлар томонидан тўпланган 
суғурта мукофотлари ҳажми ўтган йилнинг шу даврига нисбатан 1,5 
баробар ошди. Лекин, аҳоли жон бошига нисбатан ҳар бир инсон учун 50 
минг сўм суғурта мукофотлари тушади. Ушбу соҳанинг мамлакатимиз 
ялпи ички маҳсулотидаги улуши атиги 0,4 фоизга етди. Таққослаш учун, 
бу кўрсаткич Жанубий Кореяда 11 фоизни, Германияда 6 фоизни, 
Россияда 1,5 фоизни ташкил этади” деб таъкидлаб ўтди [2].  

Президентимиз бевосита мутасаддиларга суғурта соҳасини ўрта ва 
узоқ муддатли ривожлантириш стратегиясини ишлаб чиқиш, 2022 
йилгача аҳоли жон бошига тўғри келадиган суғурта мукофоти ҳажмини 
3 баравар, соҳанинг ялпи ички маҳсулотдаги улушини эса 2 баравар 
ошириш вазифасини белгилаб бердилар.  

Иқтисодчи олим Х.Шеннаев томонидан тайёрланган “Суғурта 
агентлари учун қўлланма” номли адабиётда суғурта соҳасида кадрлар 
тайёрлаш масалаласига алоҳида тўхталиб ўтган ҳолда суғурта фаолияти 
учун кадрлар тайёрлаш ҳамда суғурта агентларини тайёрлаш 
масалаларини ёритган [3]. Иқтисодиёт соҳасида чоп этилган адабиётлар 
ва илмий мақолаларни ўрганиш натижасида гувоҳ бўлдикки, бугунги 
кунда аграр тармоқни суғурталаш борасида кадрлар тайёрлаш 
масалаларига эътибор бироз назардан четда қолганлигидан далолат 
беради.  

Юртимизда суғурта соҳасида замонавий кадрлар тайёрлаш, 
мутахассисларни нуфузли хорижий билим юртларида ўқитиш ва етакчи 
компанияларда малакасини ошириш масалаларига ҳам эътибор 
қаратиш кераклиги белгилаб берилди.  

Мамлакатимизда суғурта хизматлари соҳасидаги асосий 
муаммоларнинг бири сифатида суғурта хизматларининг етарли 
даражада кўрсатилмаслиги, шунингдек, соҳада айнан суғурта бўйича ўз 
малака ва амалий тажрибасига эга мутахассислар етишмаслиги ёки 
фаолият юритаётган соҳа вакилларининг мутахассислиги мос 
келмаслиги каби ўз ечимини кутаётган муаммолар мавжудлигидан 

далолат беради.  
Тадқиқот методологияси 
Мазкур тадқиқот ишида аграр тармоқ корхоналари фаолиятини 

суғурталашда борасида суғуртачи кадрлар тайёрлаш ва уларни 
агросуғурта фаолиятига йўналтириш масалаларини такомиллаштириш 
ва суғурта соҳасида кадрлар тайёрлаш тизимини янада 
ривожлантиришнинг устувор йўналишлари, суғурта хизматлари 
бозоридаги тенденциялар ва суғурта йўналишида таълим тизими 
ўртасидаги интеграцион боғлиқликни такомиллаштириш ҳамда олий 
таълим муассасаларида агро суғурта йўналишида кадрлар сиёсатининг 
асосий мақсади, вазифалари ва тамойиллари ўрганилди. Тадқиқот 
давомида тизимли ёндашув ва таҳлил қилиш усулларидан 
фойдаланилди. 

Таҳлил ва натижалар 
2024 йил январь ҳолатига кўра, суғурта бозорида 38 та суғурта 

компаниялари фаолият юритаётган бўлиб, шундан (31 таси умумий 
суғурта фаолияти, 7 таси ҳаётни суғурта қилиш тармоғида), 8 та суғурта 
ва қайта суғурта брокери, 5 та актуарий, 6447 та суғурта агентлари 
фаолият кўрсатмоқда. 

Мамлакатимиз суғурта соҳасида олий маълумотли кадрлар 
тайёрлаш тизимини такомиллаштириш мақсадида “Суғурта соҳасида 
олий маълумотли кадрлар тайёрлаш тизимини янада 
такомиллаштириш чора-тадбирлари тўғрисида” ги  Вазирлар 
Маҳкамаси қарори қабул қилинди.  Ушбу қарорга кўра, суғурта бозори 
профессионал иштирокчиларининг ходимларини соҳага ихтисослашган 
олий таълим муассасаларининг “Суғурта иши” таълим йўналишига 
қабул қилиш тартиби тўғрисидаги низом тасдиқланди. Шунга кўра, 
суғурта бозорининг профессионал иштирокчилари ходимларини 
“Суғурта иши” таълим йўналиши бўйича 2020/2021 ўқув йили учун 
сиртқи ва кечки таълим шаклига тест синовлари ўтказилмасдан, 
белгиланган қабул квоталаридан ташқари тўлов-контракт асосида 
қабул қилиш жараёнини пандемия туфайли 2020 йилнинг октябрь-
ноябрь ойларида соҳага ихтисослашган Тошкент давлат иқтисодиёт 
университети ва Тошкент молия институтларида 2021/2022 ўқув 
йилидан бошлаб эса қабул жараёнини соҳа бўйича юқори малакали 
профессор-ўқитувчилар билан таъминланган бошқа олий таълим 
муассасаларида ҳам ташкил этиш белгилаб олинди. 

Миллий суғурта бозорида етакчи ҳисобланган “Ўзагросуғурта” 

АЖ нинг республика бўйича 14 та филиали ҳамда 187 та суғурта 

марказида жами 600 дан ортиқ ходим, деярли 1000 нафар суғурта 

агентлари фаолият юритмоқда.  

 

https://regulation.gov.uz/uz/document/22445

1-расм. “Ўзагросуғурта” АЖ да ходимлар таъминоти ва суғурта 

мутахассислари билан таъминланганлик даражаси15 
 
“Ўзагросуғурта” АЖ ходимларнинг 60 фоизга яқини олий 

маълумотли, хусусан 26 фоизи молия, иқтисод ва суғурта соҳаси 
мутахассисларидир. Тизимда раҳбарлик лавозида фаолият 
юритаётганларнинг 30 фоизи ёшлар ҳисобланади.  

1-расмдан кўриш мумкинки, “Ўзагросуғурта” АЖ да 2018 йил 
ҳолатига кўра жами 1535 та ходимлар фаолият юритган бўлса, шундан 
олий маълумотли ходимлар сони 598 тани ташкил этган ҳолда шундан 
40 фоизи суғурта йўналишида таҳсил олган олий маълумотли ходимлар 
ташкил этган. 

“Ўзагросуғурта” АЖ ходимлар сони 2023 йил ҳолатига кўра, деярли 
3 мартага қисқарган ҳолда жами 554 тани ташкил этган ҳолда олий 
маълумотлилар сони 320 тани ташкил этган, шу билан бирга суғурта 
йўналиши бўйича мутахассис ходимлар сони умумийга нисбатан 57,7 
фоизни ташкил этган.  

 
2-расм. “Ўзагросуғурта” АЖ компаниясида фаолият юритаётган 

агентлар сони ўзгариши16 

 
15 Манба: “Ўзагросуғурта” АЖ маълумотлари асосида тайёрланган.  
16 Манба: “Ўзагросуғурта” АЖ маълумотлари асосида тайёрланган.  

“Ўзагросуғурта” АЖ компаниясида фаолият юритаётган агентлар 
сони 2018 йилда 2007 тани ташкил этган бўлса, 2023 йил ҳолатига кўра 
839 тани ташкил этган ҳолда 2018 йилга нисбатан 1168 тага камайган.  

Хулоса ва таклифлар 
Хулоса ўрнида айтиш жоизки, республикамизда суғурта соҳасида 

кадрлар тайёрлаш борасида барча ҳуқуқий асослар яратилган. Бироқ, 
юқорида келтирилган меъёрий-ҳуқуқий хужжатлар ижросини 
таъминлаш мақсадида қишлоқ хўжалигини суғурталаш соҳасида ҳам 
кадрлар тайёрлаш масаласини тубдан ҳал этиш мақсадга мувофиқдир.  

Бироқ, аграр тармоқни ривожлантиришга бўлган эътибор йилдан-
йилга ортиб бораётганлиги сабабли, қишлоқ хўжалигини суғурталашда 
“суғурта маркетинги”, “суғурта андерайтинги”, “суғурта брокери”, 
“агросуғурта” ва бошқа суғурта йўналишлари бўйича кадрлар 
тайёрлашга аҳамиятни янада ошириш талаб этилади. 

Аграр тармоқни суғурталаш соҳасида кадрлар тайёрлаш тизимини 
такомиллаштиришда қуйидаги чора-тадбирларни амалга ошириш 
мақсадга мувофиқдир:  

− аграр тармоқни суғурталаш йўналишлари бўйича чуқур билимга 
эга кадрлар тайёрлаш мумкин бўлган таълим тизимини яратиш; 

− аграр тармоқни суғурталаш соҳасида рақобат муҳитини 
шакллантириш мақсадида иқтисодий йўналишдаги таълим 
муассасаларида кадрлар тайёрлашга имконият бериш;  

− аграр тармоқни суғурталаш соҳасида хорижий тажрибаларни 
ўрганиш ва уларни республика қишлоқ хўжалигини суғурталаш 
соҳасига кенг татбиқ этиш; 

− аграр тармоқни суғурталаш соҳасида таълим ва амалиёт 
уйғунлигини таъминлаш мақсадида ҳар бир семестр якунида суғурта 
ташкилотларида ҳафталик ва ойлик тажриба алмашиш курсларини 
йўлга қуйиш; 

− аграр тармоқни корхоналарини суғурталаш борасида фаолият 
юритаётган ходимларни соҳа бўйича квалификацияга эга бўлишини 
таъминлаш мақсадида улар учун имтиёзли ўқув жараёнларини ташкил 
этиш. 

Сўз ўрнида айтиш жоизки, Олий таълим муассасаларида бевосита 
аграр тармоқни суғурталаш бўйича бакалавр ва магистлар тайёрлашни 
йўлга қўйиш, соҳада таълим берувчи профессор-ўқитувчиларни хорижда 
малака оширишлари, шунингдек, ушбу соҳа бўйича таълим олувчиларга 
амалий тажриба алмашиш дастурларини ҳам жорий этиш мақсадга 
мувофиқ. 

 
Фойдаланилган адабиётлар рўйхати 
1. Ўзбекистон Республикаси Президентининг “Қишлоқ хўжалигида 

билим ва инновациялар тизими ҳамда замонавий хизматлар 

